
தேனி மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 38°-40° செல்சியஸ் ஆகவும், குறைந்தபட்ச வெப்பநிலை 26°-27°  செல்சியஸ் ஆகவும் பதிவானது.
	கடந்தவார வானிலை

(12.04.2026முதல் 16.04.2026)
	அடுத்த ஐந்து நாட்களுக்கான வானிலை முன்னறிவிப்பு – 22-04-2026- 08.30 வரை

குறுஞ்செய்தி :
மாவட்டத்தின் ஒரு சில இடங்களில் ஏப்ரல் 18, 21 மற்றும் 22 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 38°-39° செல்சியஸ் ஆகவும், குறைந்தபட்ச வெப்பநிலையானது 25°-26° செல்சியஸ் ஆகவும் பதிவாகலாம். வானம் மிதமான மேகமூட்டத்துடன் காணப்படும். மணிக்கு 2 கி.மீ வேகத்தில், வடகிழக்கு, மேற்கு மற்றும் கிழக்கு திசைகளிலிருந்து காற்று வீசக்கூடும். 

பொது ஆலோசனை:
வருகின்ற நாட்களில் வெப்பநிலை உயர்வின் காரணமாக மண்ணின் ஈரத்தன்மை வெகுவிரைவில் குறைய வாய்ப்புள்ளது. 
விவசாயிகள் மண்ணின் ஈரப்பதத்தின் அடிப்படையில் பயிர்களுக்கு நீர்ப்பாசனம் செய்யவும். 
தோட்டக்கலைப் பயிர்களை சுற்றிலும் காய்ந்த புற்கள், இலை, தழைகள் மற்றும் பண்ணை கழிவுகளை கொண்டு மூடாக்கு இடுவதால் மண்ணின் ஈரத்தன்மை பாதுகாக்கப்படும்.

பகல் பொழுதில் காணப்படும் அதிக வெப்பத்தின்  காரணமாக  ஆடு, மாடுகள் செயற்கை கருத்தரிப்பினை காலையில் 9 மணிக்குள் அல்லது மாலை 4 மணிக்கு பிறகு செய்ய வேண்டும்.
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : மா, வாழை கத்தரி , கால்நடை.
மா: 
மா மரத்தில் பிஞ்சு கொட்டாமல் தடுத்து நல்ல மகசூல் பெறுவதற்க்கு மா நுண்ணூட்டக் கலவை லிட்டருக்கு 5 கிராம் என்ற அளவில் ஷாம்பு மற்றும் எலுமிச்சை சாறுடன் கலந்து இலை வழி தெளிப்பு செய்ய வேண்டும்.
வாழை: 
வாழை நடவு செய்துள்ள விவசாயிகள் வாழை ரிச் என்ற வளர்ச்சி ஊக்கியை ஒரு லிட்டர் தண்ணீருக்கு  5 கிராம் என்ற அளவில் எடுத்து அதனுடன் சிறிய சாம்பு பாக்கெட் மற்றும்  எலுமிச்சைச் சாறு கலந்து நடவு செய்த  மூன்று மாதத்திற்கு பின் தொடங்கி குழை ஈனும் காலம் வரை ஒரு மாத கால இடைவெளியில் தொடர்ந்து  தெளிக்க  வேண்டும்.
கத்தரி:
அதிக வெப்பநிலை மற்றும் அதிக ஈரப்பதம் நிறைந்த வானிலை கத்தரி பயிரில் செம்பேன் வருவதற்கு சாதகமாக உள்ளது. 
செம்பேனின் தாக்குதல் தென்பட்டால் நனையும் கந்தகம் 80 WG யை ஏக்கருக்கு 40 கிராம் அல்லது ப்ரொபேர்கிட் 57ECயை ஒரு ஏக்கருக்கு 400 மில்லி என்ற அளவில் தெளிக்கவும்.
கால்நடை:
வெயில் காலங்களில், வறண்ட குளம் மற்றும் குட்டைகளில் தேங்கியுள்ள அசுத்தமான தண்ணீரில் உள்ள நத்தைகள், கிருமிகள் மற்றும் புழுக்கள் மூலம் கால்நடைகளை நோய் தாக்கக் கூடும்.  எனவே விவசாயிகள் தங்கள் கால்நடைகள் தண்ணீர் வற்றியுள்ள குளம் குட்டைளில் தண்ணீர் குடிக்க வைப்பதை தவிர்க்கும் படி கேட்டுக் கொள்ளப்படுகிறார்கள்.
.
